ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 17-Ի N 987-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ տարածքային կառավարման և ենթակառուցվածքների նախարարություն
	13.08.2025թ.

	
	N ԴԽ/14.1/27797-2025

	ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2021 թվականի հունիսի 17-ի N 987-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկել է ՀՀ մարզպետների աշխատակազմերի հետ և ներկայացնում է հետևյալ առաջարկությունը.
Նախագծի 1-ին կետի 8-րդ ենթակետով խմբագրվող տեքստը շարադրել հետևյալ խմբագրությամբ. 
[bookmark: _Hlk205306390]14) վարելահողերի 5-րդ գնահատման խմբի, խոտհարքների 4-րդ և 5-րդ գնահատման խմբերի հողամասերը, արոտավայրերը և այլ հողատեսքերը՝ արդյունաբերական, արտադրական, էներգետիկ օբյեկտների, հասարակական նշանակության շինությունների, գերեզմանատների կառուցման և սպասարկման.
Միաժամանակ, խնդրում ենք հաշվի առնել ՀՀ Արարատի և ՀՀ Կոտայքի մարզպետների աշխատակազմերի գրությամբ ներկայացրած կարծիքները Նախագծի 1-ին կետի 5-րդ ենթակետով նախատեսվող փոփոխության (Հավելվածի 1-ին կետի 10-րդ ենթակետը ուժը կորցրած ճանաչելու) վերաբերյալ:
	Չի ընդունվել
Հաշվի առնելով, որ նախագծով արդեն իսկ բավարար չափով կարգավորված են գյուղատնտեսական նշանակության հողերն ոչ գյուղատնտեսական նշանակության հողերի փոխադրելու դեպքերը, ինչպես նաև հողերի պահպանության և արդյունավետ օգտագործման դրույթները, ուստի վարելահողերի 5-րդ գնահատման խմբի հողամասերի և բոլոր արոտավայրերի (արոտավայրերի 4-րդ և 5-րդ գնահատման խմբի խողամասերը արդեն իսկ ներառված են նախագծում) դեպքում հողամասի նպատակային նշանակության փոփոխության հնարավորությունը գտնում ենք ոչ նպատակահարմար:

	ՀՀ Արարատի մարզպետի աշխատակազմ.
«Հայաստանի Հանրապետության կառավարության 2021 թվականի հունիսի 17-ի N 987-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկում ենք որոշման հավելվածի 1-ին կետի 10-րդ ենթակետը պահպանել, քանի որ Արարատի մարզի համայնքներում գտնվող համայնքային գերեզմանատները հիմնականում շրջափակված են մասնավոր և համայնքային սեփականություն հանդիսացող բարձրարժեք գյուղատնտեսական նշանակության հողամասերով (վարելահողեր, բազմամյա տնկարկներ), գերեզմանատների ընդլայնման նպատակով օգտագործվում են տվյալ հողամասերը, իսկ Արարատի մարզի համայնքների բնակավայրերում գերեզմանատների համար անհրաժեշտ ցածրարժեք հողամասեր հիմանականում առկա չեն, իսկ վերոնշյալ ՀՀ կառավարության որոշման հավելվածի 1-ին կետի 10-րդ ենթակետի ուժը կորցրած ճանաչելը առաջ կբերի Արարատի մարզի բնակավայրերում նոր գերեզմանատների ստեղծման լուրջ խնդիրներ:
	Ընդունվել է


	ՀՀ Կոտայքի մարզպետի աշխատակազմ.
«ՀՀ կառավարման 2021թ. հունիսի 17-ի թիվ 987-Ն որոշման մեջ փոփոխություններ  և լրացումներ կատարելու մասին ՀՀ կառավարության որոշման նախագծի 1-ին կետի 5-րդ ենթակետով նախատեսված «Հավելվածի 1-ին կետի 10-րդ ենթակետը ուժը կորցրած  ճանաչել փոփոխությանը և համապատասխանաբար 1-ին կետի 8-րդ ենթակետում նշված նոր առաջարկին առարկում ենք, քանի որ  գերեզմանատների կառուցման և սպասարկման, ինչպես նաև դրանց ընդլայնման համար նոր տարածքների տրամադրման համար 1-ին հավելվածի 14-րդ կետով սահմանված պահանջների կիրառման դեպքում համապատասխան հողամասերը կարող են  գտնվել բնակավայրերից  անհամեմատ հեռու տարածքներում, որը համայնքների համար զգալի խնդիրներ կառաջացնի դրանց ենթակառուցվածքների ստեղծման հարցում: Այն անհարմարություններ կստեղծի նաև բնակչության համար: 
	Ընդունվել է


	2. ՀՀ քաղաքաշինության կոմիտե
	15.08.2025թ.

	
	N 01/18/13132-2025

	[bookmark: _Hlk205821220]ՀՀ կառավարության 2021 թվականի հունիսի 17-ի N 987-Ն որոշման հավելվածի 1-ին կետի 9-րդ ենթակետի համաձայն՝ գյուղատնտեսական նշանակության հողերի փոխադրումը ոչ գյուղատնտեսական նշանակության հողերի թույլատրվում է բնակելի տների և բնակելի շենքերի կառուցման և սպասարկման, ինչպես նաև կառուցված հասարակական նշանակության օբյեկտների ընդլայնման դեպքում:
Նախագծով առաջարկվում է վերանայել այս դրույթը և թույլատրել բնակելի տան կառուցման և սպասարկման, ինչպես նաև կառուցված արդյունաբերական, արտադրական, էներգետիկ կամ հասարակական նշանակության օբյեկտների ընդլայնման դեպքում:
Փաստորեն գյուղատնտեսական նշանակության հողերի փոխադրման դեպքերը ոչ գյուղատնտեսական նշանակության հողերի ավելացվում են՝ այն է, արդյունաբերական, արտադրական, էներգետիկ նշանակության օբյեկտների մասով, սակայն բնակելի նշանակության օբյեկտներից թողնվում է միայն բնակելի տները, իսկ բազմաբնակարան շենքերի մասը հանվում է: 
Ավելին, հիմնավորման մեջ որևէ անդրադարձ չկա այդ փոփոխության անհրաժեշտությանը կամ դրանից բխող ազդեցության գնահատմանը, քանի որ այն էական ազդեցություն կարող է ունենալ բնակարանաշինություն իրականացնող գործարար շրջանակի վրա:
Նկատի ունենալով նաև, որ եկամտային հարկի վերադարձի մեխանիզմը մինչև 2027 և 2029 թվականները գործելու է մարզերի համար՝ այս փոփոխությունը կարող է բացասաբար ազդել նաև այս հնարավորության իրացման առումով և խոչընդոտել ՀՀ Սահմանադրությամբ ամրագրված՝ բնակարանային շինարարությունը խթանելու հանձնառության իրականացմանը:
Ուստի գտնում ենք, որ այս մասով առաջարկվող դրույթը վերանայման և լրացուցիչ հիմնավորման կարիք ունի:
    Բացի այդ, Հավելվածի 1-ին կետի 3-րդ ենթակետը ենթակայանների բառից հետո լրացված գազաբաշխիչ կետերի բառերից հետո լրացնել և հենասյուների բառերով:
	Մասամբ է ընդունվել
Արդյունաբերական, արտադրական, էներգետիկ նշանակության օբյեկտների մասով՝ գյուղատնտեսական նշանակության հողերի փոխադրման դեպքերը ոչ գյուղատնտեսական նշանակության հողերի, ոչ թե  ավելացվում են, այլ կարգավորվում են արդեն իսկ կառաուցված արդյունաբերական, արտադրական, էներգետիկ օբյեկտների ընդլայնման դեպքերում հողերի նպատակային նշանակության փոփոխության գործընթացը:
Քանի, որ բազմաբնակարան բնակելի շենքերի կառուցումը հիմնականում իրականացվում է ներդրումային ծրագրերի շրջանակներում, ուստի որոշման 9-րդ կետից հանվել է «բնակելի շենքերի կառուցման և սպասարկման համար բառերը, այդ նպատակով գյուղատնտեսական նշանակության հողերն ոչ գյուղատնտեսական նշանակության հողերի փոխադրելու դեպքերը դիտարկելով որոշմամբ սահմանված այլ կետերի շրջանակներում (օրինակ 7-րդ, 14-րդ և այլն):
[bookmark: _Hlk207897621]Բացի այդ նախագծում լրացում է իրականացվել համաձայն որի բնակելի շինությունների կառուցման և սպասարկման դեպքերում գյուղատնտեսական նշանակության այլ հողատեսքերի, արոտավայրերի և խոտհարքների 4-րդ և 5-րդ գնահատման խմբերի հողամասերը կարող են փոխադրվել ոչ գյուղատնտեսական նշանակության հողերի:
Միաժամանակ, նախագիծը լրամշակվել է տարածքային զարգացման և շրջակա միջավայրի նախարարական կոմիտեի 2026 թվականի հունվարի 23-ի նիստի N ԿԱ/17-2026 արձանագրության 2-րդ կետի համաձայն:



	3. Երևանի քաղաքապետարան
	15.08.2025թ.

	
	N 01/107414-25

	«Հայաստանի Հանրապետության կառավարության 2021 թվականի հունիսի 17-ի N 987-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:  
	Ընդունվել է


	

	4․ ՀՀ շրջակա միջավայրի նախարարություն
	18․08․2025թ․

	
	N 1/02.5/9201-2025

	Դիտողություններ և առաջարկություններ
«Կառավարության 2021 թվականի հունիսի 17-ի N987-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ նախագիծ) վերաբերյալ.
	Ընդունվել է

	1․ Նախագծի վերաբերյալ սկզբունքային առարկություններ չկան՝ հաշվի առնելով այն հանգամանքը, որ նախատեսվող գործունեության շրջակա միջավայրի վրա ազդեցության գնահատման (ՇՄԱԳ) և փորձաքննության, ինչպես նաև հիմնադրույթային փաստաթղթղեր նախագծերի ռազմավարական էկոլոգիական գնահատման  (ՌԷԳ) և փորձաքննության ենթակա լինելը սահմանված է  «Շրջակա միջավայրի վրա ազդեցության գնահատման և փորձաքննության մասին» օրենքով (այսուհետ՝ Օրենք)։
Մինչդեռ, Նախագծի հիմնավորման 5-րդ՝ «Կարգավորման նպատակը»  բաժնում ներկայացված այն մոտեցումը, որ ներդրումային ծրագրերը շրջակա միջավայրի վրա ազդեցության փորձաքննության չեն ենթարկվում, ճիշտ չէ, քանի որ այն ներդրումային ծրագրերի, որոնք հանդիսանում են հիմնադրույթային փաստաթղթեր, նախագծերը համաձայն Օրենքի 21-րդ հոդվածի կարող են ենթակա լինել ՌԷԳ-ի և փորձաքննության։ 
Ելնելով վերոգրյալից՝ առաջարկվում է խմբագրել Նախագծի հիմնավորումը։
	

	2. Նախագծի 1-ին կետի 3-րդ ենթակետով կատարվող խմբագրումն առաջարկվում է շարադրել հետևյալ կերպ․ 
8) օգտակար հանածոների արդյունահանման նպատակով ընդերքօգտագործման աշխատանքների իրականացման.,
հաշվի առնելով, որ ընդերքն  կարող է օգտագործվել նաև երկրաբանական ուսումնաիրությունների նպատակով, և համաձայն Հողային օրենսգրքի 83-րդ հոդվածի 1-ին կետի՝ Հետախուզական, գեոդեզիական, երկրաբանական նկարահանման և այլ հետազոտություններ կատարող կազմակերպություններն ու հիմնարկներն այդ աշխատանքներն իրականացվում են բոլոր հողերում` անկախ դրանց նպատակային նշանակությունից։
	Չի ընդունվել
 Համաձայն Հողային օրենսգրքի 83-րդ հոդվածի 1-ին կետի. «Հետախուզական, գեոդեզիական, երկրաբանական նկարահանման և այլ հետազոտություններ կատարող կազմակերպություններն ու հիմնարկներն այդ աշխատանքներն իրականացնում են բոլոր հողերում` անկախ դրանց նպատակային նշանակությունից` հետախուզական աշխատանքներ կատարելու մասին պետական մարմինների սահմանած կարգով ընդունված որոշումների ու հողամասի սեփականատիրոջ, օգտագործողի հետ կնքած պայմանագրերի հիման վրա: Հետախուզական աշխատանքներ կատարելու համար անհրաժեշտ հողամասերը չեն վերցվում:: Վերը նշված աշխատանքների իրականացման պարագայում հողերի նպատակային նշանակության փոփոխություն չի ենթադրում, իսկ նախագծի 3-րդ ենթակետով սահմանված կարգավորումը վերաբերում է գյուղատնտեսական նշանակության հողերն ոչ գյուղատնտեսական նշանակության հողերի փոխադրման դեպքերին՝ պայմանավորված ընդերքօգտագործման աշխատանքների իրականացմամբ:

	5․ ՀՀ կադաստրի կոմիտե
	18․08․2025թ․

	
	N ՍԹ/15353-2025

	Ի պատասխան Ձեր` 2025 թվականի օգոստոսի 6-ի N 01/17319-2025 գրության՝ «Հայաստանի Հանրապետության կառավարության 2021 թվականի հունիսի 17-ի N 987-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետի 3-րդ ենթակետով ՀՀ կառավարության 2021 թվականի հունիսի 17-ի N 987-Ն որոշման հավելվածի (այսուհետ՝ Հավելված) 1-ին կետի նոր խմբագրությամբ շարադրվող 8-րդ ենթակետի կապակցությամբ հայտնում ենք, որ ընդերքօգտագործումը երկրաբանական ուսումնասիրությունների, ձեռնարկատիրական գործունեության և այլ նպատակներով ընդերքի տրամադրումն է, ուստի առաջարկում ենք նշված ենթակետը հստակեցնել՝ դիտարկելով հողամասի նպատակային նշանակության փոփոխության հնարավորությունը լեռնահատկացման ակտի առկայության պարագայում։
[bookmark: _Hlk207633395]Միաժամանակ առաջարկում ենք Նախագծի 1-ին կետի 7-րդ ենթակետը շարադրել հետևյալ խմբագրությամբ՝ «7) Հավելվածի 1-ին կետի 12-րդ ենթակետում «մինչև սույն որոշման ուժի մեջ մտնելը» բառերը փոխարինել «Օրենքով սահմանված ժամկետներում կառավարության որոշմամբ սահմանված կարգով Կադաստրի կոմիտեում հաշվառված» բառերով»:
	Ընդունվել է


	5․ ՀՀ արդարադատության նախարարություն
	14․10․2025թ․

	
	N /27.1/45660-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2021 թվականի հունիսի 17-Ի N 987-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

1. «Հայաստանի Հանրապետության կառավարության 2021 թվականի հունիսի 17-ի N 987-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը.
Նախագծով նախատեսվում է վերանայել գյուղատնտեսական նշանակության հողերը ոչ գյուղատնտեսական նշանակության հողերի փոխադրման դեպքեր, մինչդեռ նախագծին կից ներկայացված հիմնավորման մեջ ոչ բոլոր դեպքերի փոփոխության մասով է ներկայացված համապատասխան հիմնավորումներ:
Այս առումով, նկատի ունենալով, որ Հայաստանի Հանրապետության հողային օրենսգրքի 9-րդ հոդվածի 3-րդ մասով սահմանված է, որ գյուղատնտեսական հողատեսքերը ենթակա են հատուկ պահպանության, այնուհետև նույն մասով ՀՀ կառավարությանը լիազորություն է վերապահվում սահմանելու գյուղատնտեսական նշանակության հողերը ոչ գյուղատնտեսական նշանակության հողերի փոխադրման դեպքերը՝ գտնում ենք, որ համապատասխան դեպքերի սահմանումը պետք է լինի բավականաչափ հիմնավորված և պատճառաբանված՝ ելնելով կարգավորվող հարաբերությունների կարևորությունից:
  Այդ առումով հարկ ենք համարում անդրադառնալ նախագծին կից ներկայացված հիմնավորմանը, նշելով, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար, իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի և խնդիրների, տվյալ բնագավառում իրականացվող քաղաքականության և կարգավորման նպատակի վերաբերյալ համապատասխան վերլուծություններ, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար։ Հիմնավորմամբ որպես նախագծի ընդունմամբ ակնկալվող արդյունք նշված է, որ պատշաճ կապահովվի գյուղատնտեսական նշանակության հողերը ոչ գյուղատնտեսական նշանակության հողերի փոխադրման դեպքերը:
Մասնավորապես՝ հիմնավորման և հստակեցման կարիք ունի Նախագծի 1-ին կետի 5-րդ ենթակետում նախատեսված «այլ օբյեկտները» ձևակերպումը, քանի որ պարզ չէ, թե կոնկրետ որ օբյեկտների կառուցման դեպքն է հանդիսանալու նպատակային նշանակության փոփոխության հիմք: Նույնը վերաբերում է նաև  Նախագծի 1-ին կետի 8-րդ ենթակետում նախատեսված պահեստարաններին:
Այսպիսով՝ հիմնավորման ուսումնասիրությունից պարզ է դառնում, որ առկա է առավել համապարփակ վերլուծություն ներկայացնելու կարիք, քանի որ դրանում ըստ էության ներկայացվել են նախագծով առաջարկվող կարգավորումները, սակայն մանրամասն հիմնավորումներ առաջարկվող կարգավորումների անհրաժեշտության վերաբերյալ ներկայացված չեն: 
Ամփոփելով վերոգրյալը` գտնում ենք, որ նախագիծն ունի լրացուցիչ հիմնավորման կարիք`  բարձրացված խնդիրների համատեքստում:
	Մասամբ է ընդունվել
Հիմնավորման մեջ կատարվել է լրացումներ, միաժամանակ նշենք, որ նախագծի 1-ին կետի 5-րդ ենթակետով նախատեսված կարգավորումը բացի գերեզմանատներից և բնակելի տներից վերաբերում է նաև բոլոր այն օբյեկտների կառուցմանը, սպասարկմանը և ընդլայնմանը, որոնք նպատակային նշանակության փոփոխության արդյունքում հանդիսանալու են բացառապես պետական կամ համայնքային սեփականություն:
Ինչ վերաբերում է նախագծի 1-ին կետի 8-րդ ենթակետով նախատեսված պահեստարաններին՝ հայտնում ենք, որ հողային օրենսգրքի 13-րդ հոդված 1-ին կետի 3-րդ ենթակետի համաձայն  պահեստարանները հանդիսանում են արդյունաբերության, ընդերքօգտագործման և այլ արտադրական նշանակության օբյեկտների հողեր: Միաժամանակ, տարբեր տեսակի ապրանքների (գյուղատնտեսական, արտադրական) պահեստավորման նպատակով կառուցվող օբյեկտները երբեմն դասվում են պահեստարանների հողերի շարքը:



	2.Նախագծի 1-ին կետի 1-ին ենթակետում «ենթակայանների» և «հենասյուների» բառերից հետո անհրաժեշտ է լրացնել «,» նշանը:
	Ընդունվել է

	3.Նախագծի 1-ին կետի 2-րդ ենթակետն անհրաժեշտ է վերանայել, քանի որ պարզ չէ այն իրավական հիմքը, որը թույլ է տալիս Հայաստանի Հանրապետության էկոնոմիկայի նախարարությանը որոշում կայացնել ներդրումային ծրագրին հավանություն տալու մասին:
	Չի ընդունվել
Ըստ «Կառավարության կառուցվածքի և գործունեության մասին» օրենքի Հավելվածի 15-րդ կետի.
 Էկոնոմիկայի նախարարությունը մշակում և իրականացնում է տնտեսության ճյուղերի, այդ թվում` ներդրումների խթանման, տարածքային տնտեսական զարգացման ոլորտներում Կառավարության քաղաքականությունը: Գյուղատնտեսական նշանակության հողերը ոչ գյուղատնտեսական նշանակության հողերի փոխադրման համար ներդրումային ծրագրերին հավանության տալը աջակցում է ներդրումների խթանմանը և տարածքային տնտեսական զարգացմանը: 
Միաժամանակ նշենք, որ 2021 թ. N 987-Ն որոշման հավելվածի 1-ին կետի 7-րդ ենթակետով Կառավարությունը Էկոնոմիկայի նախարարությանն արդեն իսկ լիազորել է ներդրումային ծրագրերին հավանություն տալը:

	4.Նախագծի 1-ին կետի 4-րդ ենթակետի համաձայն՝ ՀՀ կառավարության 2021 թվականի հունիսի 17-Ի N 987-Ն որոշման հավելվածի 1-ին կետի 9-րդ ենթակետը շարադրվում է նոր խմբագրությամբ, որի համաձայն՝ բնակելի շենքերի կառուցման և սպասարկման համար չի թույլատրվում գյուղատնտեսական նշանակության հողերի փոխադրումը ոչ գյուղատնտեսական նշանակության հողերի:
Հիմնավորման 5-րդ կետի համաձայն՝ քանի որ բազմաբնակարան բնակելի շենքերի կառուցումը հիմնականում իրականացվում է ներդրումային ծրագրերի շրջանակներում, ուստի որոշման 9-րդ կետից հանվել է «բնակելի շենքերի կառուցման և սպասարկման համար բառերը, այդ նպատակով գյուղատնտեսական նշանակության հողերն ոչ գյուղատնտեսական նշանակության հողերի փոխադրելու դեպքերը:
 Այսպիսով՝ հիմնավորման բովանդակությունից բխում է, որ բնակելի շենքերը ոչ միշտ են կառուցվում ներդրումային ծրագրերի շրջանակներում, ուստի նշված դրույթի բացառումը ևս ունի լրացուցիչ հիմնավորման և պարզաբանման կարիք:
	Ընդունվել է


	5. Նախագծի 1-ին կետի 4-րդ և 5-րդ ենթակետում կարգավորումներ են նախատեսվում «բնակելի տների» վերաբերյալ, ուստի անհիմն կրկնություններից խուսափելու նպատակով առաջարկում ենք վերանայել նշված կարգավորումները:
	Չի ընդունվել
Նախագծի 1-ին կետի 4-րդ ենթակետի կարգավորումը վերաբերում է թվով մեկ բնակելի տան կառուցման և սպասարկման, իսկ 5-րդ ենթակետի կարգավորումը միայն պետական և համայնքային սեփականություն հանդիսացող հողերը բնակելի տների կառուցման նպատակով, գյուղատնտեսական նշանակության հողերը ոչ գյուղատնտեսական նշանակության հողերի փոխադրելուն:
Միաժամանակ, նախագիծը լրամշակվել է տարածքային զարգացման և շրջակա միջավայրի նախարարական կոմիտեի 2026 թվականի հունվարի 23-ի նիստի N ԿԱ/17-2026 արձանագրության 2-րդ կետի համաձայն:

	6․ ՀՀ վարչապետի աշխատակազմ
	11․12․2025թ․

	
	N 02/12.21/40400-2025

	Իրավաբանական վարչություն

	1. Նախագծի մի շարք դրույթներ (Նախագծի 1-ին կետի 4-րդ, 5-րդ, 8-րդ ենթակետեր) ունեն ծանրակշիռ հիմնավորման անհրաժեշտություն, հաշվի առնելով՝ ՀՀ հողային օրենսգրքի 36-րդ հոդվածով սահմանված կարգավորումները:
	Ընդունվել է

	2. Նախագծի 1-ին կետի 2-րդ ենթակետով սահմանվում է ներդրումային ծրագրի առկայության դեպքը, որը պետք է ՀՀ էկոնոմիկայի նախարարության կողմից սահմանված կարգով հավանության արժանանա (…): Սույն դեպքում որոշակի չէ այն օրենսդրական կարգավորումը, որը լիազորում է ՀՀ էկոնոմիկայի նախարարությանը՝ հավանություն տալ որևէ ներդրումային ծրագրի:
	Չի ընդունվել
Ըստ «Կառավարության կառուցվածքի և գործունեության մասին» օրենքի Հավելվածի 15-րդ կետի.
 Էկոնոմիկայի նախարարությունը մշակում և իրականացնում է տնտեսության ճյուղերի, այդ թվում` ներդրումների խթանման, տարածքային տնտեսական զարգացման ոլորտներում Կառավարության քաղաքականությունը: Գյուղատնտեսական նշանակության հողերը ոչ գյուղատնտեսական նշանակության հողերի փոխադրման համար ներդրումային ծրագրերին հավանության տալը աջակցում է ներդրումների խթանմանը և տարածքային տնտեսական զարգացմանը: 
Միաժամանակ նշենք, որ 2021 թ. N 987-Ն որոշման հավելվածի 1-ին կետի 7-րդ ենթակետով Կառավարությունը Էկոնոմիկայի նախարարությանն արդեն իսկ լիազորել է ներդրումային ծրագրերին հավանություն տալը, որն իրականացվում է ՀՀ Էկոնոմիկայի նախարարի հրամանով սահմանված կարգով:

	Տարածքային զարգացման և շրջակա միջավայրի հարցերի վարչություն

	1. Նախագծի 1-ին կետի 2-րդ ենթակետով նախատեսվում է, որ «Գյուղատնտեսական նշանակության հողերի փոխադրումը ոչ գյուղատնտեսական նշանակության հողերի թույլատրվում է, եթե առկա է ներդրումային ծրագիր, որը պետք է սահմանված կարգով հավանության արժանանա Հայաստանի Հանրապետության էկոնոմիկայի նախարարության կողմից»: Սակայն գտնում ենք, որ Էկոնոմիկայի նախարարության կողմից ներդրումային ծրագրի հավանության արժանանալու գործընթացը պարզաբանման կարիք ունի: Եթե սույն կարգավորումը դիտարկվել է  հաշվի առնելով Կառավարության 2022 թվականի օգոստոսի 24-ի N 1343-Ն որոշումը, ապա հարկ է նշել, որ տվյալ որոշմամբ Էկոնոմիկայի նախարարության կողմից ներդրումային ծրագրի հավանության արժանացնելու կարգավորում նախատեսված չէ: Բացի այդ, հարկ է նկատել, որ սույն ենթակետը խմբագրման կարիք ունի շարահյուսության տեսանկյունից:
	Մասամբ է ընդունվել
Ըստ «Կառավարության կառուցվածքի և գործունեության մասին» օրենքի Հավելվածի 15-րդ կետի.
 Էկոնոմիկայի նախարարությունը մշակում և իրականացնում է տնտեսության ճյուղերի, այդ թվում` ներդրումների խթանման, տարածքային տնտեսական զարգացման ոլորտներում Կառավարության քաղաքականությունը: Գյուղատնտեսական նշանակության հողերը ոչ գյուղատնտեսական նշանակության հողերի փոխադրման համար ներդրումային ծրագրերին հավանության տալը աջակցում է ներդրումների խթանմանը և տարածքային տնտեսական զարգացմանը: 
Միաժամանակ նշենք, որ 2021 թ. N 987-Ն որոշման հավելվածի 1-ին կետի 7-րդ ենթակետով Կառավարությունը Էկոնոմիկայի նախարարությանն արդեն իսկ լիազորել է ներդրումային ծրագրերին հավանություն տալը, որն իրականացվում է ՀՀ Էկոնոմիկայի նախարարի հրամանով սահմանված կարգով:

	2. Նախագծի 1-ին կետի 4-րդ ենթակետից ենթադրվում է, որ գյուղատնտեսական նշանակության հողերի փոխադրումը ոչ գյուղատնտեսական նշանակության հողերի թույլատրվում է թվով մեկ բնակելի տան կառուցման նպատակով, հետևաբար գտնում ենք, որ պարզաբանման  կարիք ունի բնակելի տների թվաքանակի սահմանափակման հարցը: 
	Ընդունվել է
2021 թվականի հունիսի 17-ի N 987-Ն որոշման 9-րդ ենթակետի համաձայն բնակելի տների և բնակելի շենքերի կառուցման և սպասարկման նպատակով գյուղատնտեսական նշանակության բոլոր հողատեսքերի նպատակային նշանակությունը կարող է փոփոխվել ոչ գյուղատնտեսական նշանակության հողերի: Հաշվի առնելով գյուղատնտեսական նշանակության բարձրարժեք հողերի պահպանության և արդյունավետ օգտագործման, գյուղատնտեսական շրջանառությունից բացառման կարևորությունը, ինչպես նաև այն հանգամանքը, որ բնակելի տների և շենքերի կառուցումը շատ դեպքերում իրականացվում է ներդրումային ծրագրերի շրջանակներում, ուստի բնակելի տների և շենքերի կառուցումը դիտարկվել է որոշմամբ սահմանված այլ կետերի շրջանակներում (օրինակ 7-րդ, 10-րդ, 14-րդ )

	3. Լրացուցիչ հիմնավորման կարիք ունի Նախագծի 1-ին կետի 4-րդ ենթակետով նախատեսվող լրացումը՝ համաձայն որի «գյուղատնտեսական նշանակության հողերի փոխադրումը ոչ գյուղատնտեսական նշանակության հողերի թույլատրվում է կրոնական, պաշտամունքային շենքերի և շինությունների կառուցման և սպասարկման նպատակով»: Հարկ է նկատել, որ Նախագծի հիմնավորմամբ, բացահայտված չէ այն խնդիրը, որի հետևանքով առաջացրել է նմանատիպ կարգավորման անհրաժեշտություն:
	Ընդունվել է

	4. Լրացուցիչ հստակեցման կարիք ունի Նախագծի 1-ին կետի 5-րդ ենթակետի «համայնքային սեփականություն հանդիսացող այլ օբյեկտներ» ձևակերպումը, առաջարկում ենք հստակեցնել տվյալ օբյեկտների շրջանակը՝ հաշվի առնելով իրավական որոշակիության սկզբունքը: Ինչպես նաև, հարկ է նկատել, որ սույն ենթակետը խմբագրման կարիք ունի շարահյուսական տեսանկյունից:
	Ընդունվել է


	5. Հստակեցման կարիք ունի, թե ինչո՞վ են պայմանավորված բնակելի տներին վերաբերող մի քանի կարգավորումներ, որոնք առկա են Նախագծի 9, 10 և 14-րդ ենթակետերում՝ հաշվի առնելով կարգավորումների նույնական լինելու հանգամանքը: 
	Ընդունվել է
Նախագծի 4-րդ ենթակետի կարգավորումը վերաբերում է թվով մեկ բնակելի տան կառուցման և սպասարկման, 5-րդ ենթակետի կարգավորումը միայն պետական և համայնքային սեփականություն հանդիսացող հողերը բնակելի տների կառուցման, իսկ 8-րդ ենթակետի կարգավորումը բնակելի տների ու շենքերի կառուցման (այլ հողատեսքերի, արոտավայրերի և խոտհարքների 4-րդ և 5-րդ գնահատման խմբերի հողամասերի դեպքում) նպատակով գյուղատնտեսական նշանակության հողերը ոչ գյուղատնտեսական նշանակության հողերի փոխադրելուն:

	6. ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշման 20-րդ կետի 2-րդ ենթակետով սահմանված է, որ Վարչապետի աշխատակազմ նախագծեր ներկայացնելիս անհրաժեշտ է ներկայացնել նախագծի մանրամասն հիմնավորումը, որում պետք ներառված լինի նաև լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին տեղեկատվություն, որը Նախագծի հիմնավորումից բացակայում է: Հարկ է նկատել, որ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում փոփոխությունների առկայության դեպքում, նախագիծը անհրաժեշտ է նաև համաձայնեցնել Ֆինանսների նախարարության հետ:
	Ընդունվել է


	7․Տարածքային զարգացման և շրջակա միջավայրի նախարարական կոմիտեի 2026 թվականի հունվարի 23-ի նիստի N ԿԱ/17-2026 արձանագրության 2-րդ կետ
	03․02․2026թ․

	
	N ԿԱ/17-2026

	Էկոնոմիկայի նախարարությանը՝ 10-օրյա ժամկետում ևս մեկ անգամ քննարկել.
1) Էկոնոմիկայի նախարարության կողմից սահմանված կարգով հավանության արժանացած ներդրումային ծրագրի առկայության վերաբերյալ նախագծով առաջարկվող կարգավորման հարցը՝ նկատի ունենալով Փոխվարչապետ Տիգրան Խաչատրյանի, Վարչապետի աշխատակազմի ղեկավարի տեղակալ Արմենակ Խաչատրյանի, Արդարադատության նախարարի տեղակալ Տիգրան Դադունցի, ինչպես նաև Վարչապետի աշխատակազմի իրավաբանական վարչության պետ Հայկ Կեսոյանի դիտարկումները.
	Ընդունվել է
Սույն թվականի փետրվարի 3-ին ՀՀ էկոնոմիկայի նախարարությունում կազմակերպվել է աշխատանքային քննարկում ՀՀ արդարադատության նախարարության և ՀՀ քաղաքաշինության կոմիտեի ներկայացուցիչների մասնակցությամբ, որի արդյունքների հիման վրա նախագիծը լրամշակվել է: Միաժամանակ, նախագիծը աշխատանքային կարգով քննարկվել և համաձայնեցվել է ՀՀ շրջակա միջավայրի նախարարության հետ:

	2) Քաղաքաշինության կոմիտեի հետ՝ բազմաբնակարան բնակելի շենքերի և թվով մեկ բնակելի տան կառուցման և սպասարկման վերաբերյալ նախագծով առաջարկվող կարգավորման հետ կապված
հարցերը.
	Ընդունվել է

	3) Տարածքային կառավարման և ենթակառուցվածքների նախարարության հետ՝ թվով մեկ բնակելի տան կառուցման վերաբերյալ նախագծով նախատեսվող կարգավորման դեպքում անշաժ գույքն առանձին միավորների բաժանելու ռիսկերի գնահատման տեսանկյունից.
	Ընդունվել է

	4) Տարածքային զարգացման և շրջակա միջավայրի նախարարական կոմիտեի հերթական նիստի քննարկմանը ներկայացնել նախագծի՝ շահագրգիռ մարմինների, ինչպես նաև Վարչապետի աշխատակազմի հետ փոխհամաձայնեցված տարբերակ:
	Ընդունվել է

	5. Համապատասխան իրավական ակտի շրջանակներում սահմանել, որ՝
ա) Էկոնոմիկայի նախարարության կողմից հաստատվող ներդրումային ծրագրերի շրջանակներում չթույլատրվի այնպիսի շինությունների կառուցապատում, որոնք իրենց չափորոշիչներով գերազանցում են սահմանված թույլատրելի քաղաքաշինական ցուցանիշները.
բ) ներդրումային ծրագրի հաստատման վերաբերյալ ՀՀ կառավարության որոշումն ինքնին առաջացնում է տվյալ ծրագրի տարածքում գտնվող գյուղատնտեսական նշանակության հողերի
նպատակային նշանակության ինքնաբերաբար փոփոխության իրավական հետևանքը:
	Ընդունվել է

	6. Վարչապետի աշխատակազմի ղեկավարի տեղակալ Արմենակ Խաչատրյանի դիտարկման համաձայն՝ առաջարկել Էկոնոմիկայի նախարարությանը՝ առաջնորդվել այն մոտեցմամբ, որ ՀՀ կառավարության կողմից սահմանված կարգով հաստատված ներդրումային ծրագիրը բավարար իրավական հիմք է համապատասխան ընթացակարգերի հետագա իրականացման համար՝ առանց լրացուցիչ խոչընդոտների ստեղծման:
	Ընդունվել է

	8․ 2026 թվականի մարտի 2-ի տարածքային զարգացման և շրջակա միջավայրի նախարարական կոմիտեի նիստ

	Նիստի ընթացքում առաջարկվել է. 

	Ընդունվել է

